ՀԱՄԱՁԱՅՆԱԳԻՐ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ԵՎ ԱՐԳԵՆՏԻՆՅԱՆ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՄԻՋԵՎ ԱՐՁԱԿՈՒՐԴԻ ԵՎ ԱՇԽԱՏԱՆՔԻ ԾՐԱԳՐԻ ՄԱՍԻՆ
Հայաստանի Հանրապետության Կառավարությունը և Արգենտինյան Հանրապետության Կառավարությունը (այսուհետ` Կողմերը),
Ցանկանալով խրախուսել համագործակցությունը երկու պետությունների միջև,

Ցանկանալով դյուրացնել փոխադարձ մուտքի արտոնագրերի տրամադրումը երկու պետությունների երիտասարդներին, ովքեր մտադիր են մուտք գործել և մնալ Կողմերի պետությունների տարածքներում արձակուրդի կամ զբոսաշրջության նպատակով, ինչպես նաև տրամադրելով նրանց հնարավորություն` կատարելու կարճատև եկամտաբեր աշխատանք, որը կօգնի նրանց հոգալու իրենց կացության ծախսերը, կգումարվի իրենց աշխատանքային ստաժին և կնպաստի մյուս պետության լեզվի, մշակույթի և հասարակության վերաբերյալ գիտելիքների մակարդակի բարձրացմանը:
համաձայնեցին հետևյալ Արձակուրդի և աշխատանքի ծրագրի մասին համաձայնագրի (այսուհետ` «Համաձայնագիր») վերաբերյալ.
ՀՈԴՎԱԾ 1

Յուրաքանչյուր Կողմ, իր օրենսդրությանն համաձայն, մյուս Կողմի քաղաքացիներին տրամադրում է ժամանակավոր աշխատանքային արձակուրդի մուտքի արտոնագիր (այսուհետ` Արձակուրդի և աշխատանքի մուտքի արտոնագիր), որը վավերական է երեք (3) ամիս ժամկետով` սկսած տրամադրման պահից և նախատեսում է թույլատրելի տասներկու (12) ամսյա կացության ժամկետ` սկսած մյուս Կողմի պետության տարածք առաջին մուտքի պահից, եթե նրանք համապատասխանում են հետևյալ պահանջներին.

ա) Արգենտինյան Հանրապետության քաղաքացիներ են, ովքեր հանդիսանում են Արգենտինյան Հանրապետության մշտական բնակիչներ կամ Հայաստանի Հանրապետության քաղաքացիներեն, ովքեր հանդիսանում են Հայաստանի Հանրապետության մշտական բնակիչներ,
բ) դիմում ներկայացնելու պահին նրանց տարիքը տասնութի (18) և երեսունի (30) միջակայքում է (երկուսն էլ ներառյալ),
գ) ճանապարհորդությանը նրանց չեն ուղեկցում իրենց խնամքի տակ գտնվող ընտանիքի անդամներ,
դ) ունեն մյուս Կողմի կողից տրամադրված վավերական անձնագիր,
ե) նախկինում չեն մասնակցել Արձակուրդի և աշխատանքի ծրագրին,
զ) ունեն վերադարձի տոմս կամ նման տոմս գնելու համար անհրաժեշտ միջոցներ,
է) ունեն իրենց ծախսերը հոգալու համար ողջամտորեն անհրաժեշտ միջոցներ իրենց կացության սկզբնական ժամանակահատվածի համար,
ը) վճարել են նախատեսված մուտքի արտոնագրի վճարը,
թ) համաձայնել են ունենալ ամբողջական բժշկական ապահովագրություն իրենց կացության ժամանակահատվածի համար,
ժ) չունեն դատվածություն:

Կողմերից յուրաքանչյուրի քաղաքացիները Արձակուրդի և աշխատանքի մուտքի արտոնագիր ստանալու համար կարող են դիմել Արգենտինյան Հանրապետության կամ Հայաստանի Հանրապետության դեսպանություններ և հյուպատոսություններ:

Կողմերից յուրաքանչյուրը թույլ է տալիս մյուս Կողմի քաղաքացիներին, ովքեր ունեն Արձակուրդի և աշխատանքի մուտքի արտոնագիր իրենց պետության տարածքում մնալ տասերկու (12) ամիս, ընդունվել աշխատանքի` հաշվի առնելով, որ դա իրենց կացության լրացուցիչ բաղադրիչ է և այցելության հիմնական նպատակը չէ:

Արձակուրդի և աշխատանքի վավերական մուտքի արտոնագրեր ունեցողներին թույլատրվում է աշխատել իրենց այցելության տասերկու (12) ամիսներից առավելագույնը վեցի (6) ընթացքում:

Արձակուրդի և աշխատանքի վավերական մուտքի արտոնագրեր ունեցողները կարող են գրանցվել վերապատրաստման կամ ուսուցման դասընթացների, որոնց տևողությունը չի գերազանցի իրենց կացության վեց (6) ամիսը:

Կողմերի քաղաքացիները, ովքեր մուտք են գործել մյուս Կողմի պետության տարածք Արձակուրդի և աշխատանքի մուտքի արտոնագրով  իրենց կացության ժամանակահատվածում պետք է ենթարկվեն համապատասխան օրենքներին և կանոններին և նրանց չի թույլատրվում կատարել այնպիսի աշխատանք, որը հակասում է սույն Համաձայնագրի նպատակին:

Կողմերից յուրաքանչյուրը կարող է մերժել  Արձակուրդի և աշխատանքի մուտքի արտանագրի դիմումը հանրային անվտանգության, հանրային կարգի կամ հանրային առողջության պատճառներով:

Կողմերից յուրաքանչյուրը կարող է մերժել մուտքը իր պետության տարածք Արձակուրդի և աշխատանքի մուտքի արտոնագիր ունեցող անձանց կամ մուտք գործելուց հետո արտաքսել նրան հանրային անվտանգության, հանրային կարգի կամ հանրային առողջության պատճառներով:
ՀՈԴՎԱԾ 9

Կողմերի տված Արձակուրդի և աշխատանքի մուտքի արտոնագրերի քանակը յուրաքանչյուր տարվա համար հաստատվում է Կողմերի փոխադարձ համաձայնությամբ` դիվանագիտական ուղիներով հայտագրերի փոխանակման միջոցով:

1. Սույն Համաձայնագրի առավել արդյունավետ կիրարկման նպատակով Կողմերը կարող են խորհրդակցություններ անցկացնել` կապված Համաձայնագրի մեկնաբանման հետ:  Խորհրդակցություններ անցկացնելու մասին առաջարկը ներկայացվում է դիվանագիտական ուղիներով, և առաջարկը ստացող Կողմը պետք է պատասխանի վաթսուն (60) օրվա ընթացքում:

2. Սույն Համաձայնագիրը կվերանայվի ուժի մեջ մտնելու պահից երկու (2)  տարի հետո և հաջորդաբար` Կողմերից որևէ մեկի պահանջով:
3. Սույն Համաձայնագրի փոփոխությունները կատարվում են Կողմերի փոխադարձ համաձայնությամբ`  դիվանագիտական ուղիներով հայտագրերի փոխանակման միջոցով, որոնք ուժի մեջ կմտնեն Համաձայնագրի 14-րդ հոդվածով սահմանված կարգով

Կողմերից յուրաքանչյուրը կարող է ժամանակավորապես կասեցնել սույն Համաձայնագիրն ամբողջությամբ կամ մասնակիորեն հանրային անվտանգության, հանրային կարգի կամ հանրային առողջության պատճառներով: Նման կասեցման մասին մյուս Կողմին ծանուցվում է դիվանագիտական ուղիներով` նշելով` երբ է սկսվում դադարեցումը, և, հնարավորության դեպքում, դադարեցման տևողությունը:

Կողմերից յուրաքանչյուրը կարող են դադարեցնել սույն Համաձայնագիրը` ծանուցելով մյուս Կողմին դիվանագիտական ուղիներով` դադարեցումից առնվազն երեք (3)  ամիս առաջ:

Կողմերի միջև այլ համաձայնության ձեռք չբերվելու դեպքում, սույն Համաձայնագրի կասեցումը կամ դադարեցումն ամբողջությամբ կամ մասնակիորեն չպետք է խոչընդոտի վավերական Արձակուրդի և աշխատանքի մուտքի արտոնագիր ունեցող անձին մուտք գործել կամ մնալ մյուս Կողմի պետության տարածքում և այնտեղ աշխատել մինչև մուտքի արտոնագրի ժամկետի լրացումը` համաձայն սույն Համաձայնագրի:

Սույն Համաձայնագիրն ուժի մեջ է մտնում Կողմերի` Համաձայնագրի ուժի մեջ մտնելու համար անհրաժեշտ իրենց ներպետական ընթացակարգերի կատարման մասին միմյանց դիվանագիտական ուղիներով ծանուցելուց հետո և Համաձայնագիրը գործում է անորոշ ժամկետով:
Կատարված է  ................................. .........................-ին երկու բնօրինակից, յուրաքանչյուրը` հայերեն, իսպաներեն և անգլերեն: Հակասությունների դեպքում, անգլերեն տեքստը կգերակայի:
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԿՈՂՄԻՑ 


	
	ԱՐԳԵՆՏԻՆՅԱՆ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ ԿՈՂՄԻՑ

